
«2014 – 2020 елларга Татарстан Республикасы мәдәниятен үстерү» 
дәүләт программасы

Программа паспорты

	Программа исеме
	«2014 – 2020 елларга Татарстан Республикасы мәдәниятен үстерү» дәүләт программасы (алга таба - Программа)

	Программаның дәүләт заказчысы-яраштыручысы
	Татарстан Республикасы Мәдәният министрлыгы

	Программаның дәүләт заказчылары
	Татарстан Республикасы Мәдәният министрлыгы, Татарстан Республикасы Министрлар Кабинеты каршындагы Баш архив идарәсе

	Программаны төп эшләүче
	Татарстан Республикасы Мәдәният министрлыгы

	Программаның максатлары
	Татарстан Республикасында яшәүчеләрнең мәдәният, сәнгать һәм кинематография өлкәсендә агымдагы ихтыяҗларын канәгатьләндерү һәм яңаларын формалаштыру, республика халкы һәм кунаклары өчен мәдәният, сәнгать һәм кинематография учреждениеләренең җәлеп итү мөмкинлеген күтәрү

	Программаның бурычлары
	1. Җәмгыятьне үстерүнең мөһим ресурсы буларак социаль-мәдәни вазыйфаларны гамәлгә ашыру өчен музейларны комплекслы үстерү;
2. Татарстан Республикасы территориясендә театрлар челтәрен, театр репертуары традицияләрен саклау һәм үстерү;
3. Гражданнарның мәгълүмат һәм белемнәрдән ирекле файдалана алуга конституцион хокукларын тормышка ашыруны тәэмин итәргә сәләтле китапханә хезмәте күрсәтү системасын үстерү, шулай ук китапханәләрдә сакланучы милли мәдәни мирасны саклау;
4. Милли музыка традицияләрен саклау һәм үстерү, заманча музыка сәнгатен үстерү;
5. Татарстан Республикасында кинематографияне үстерү, киновидеофильмнарны җитештерү, прокат һәм күрсәтү өчен кирәкле шартлар тудыру;
6. Мәдәният һәм сәнгать өлкәсендә профессиональ кадрлар әзерләүнең уникаль системасы буларак «мәктәп-көллият-югары уку йорты» өч буынлы сәнгать белеме бирү системасын камилләштерү;
7. Татарстан Республикасында яшәүче төп халыкларны мәдәни тәңгәлләштерү һәм этномәдәни үстерү факторы буларак халык иҗатына ярдәм күрсәтү, аларның матди булмаган мәдәни мирасын саклау, торгызу һәм популярлаштыру өчен уңайлы шартлар тудыру;;
8. Татарстан Республикасында халык сәнгать һөнәрләрен саклау, өйрәнү һәм үстерү;
9. Татарстан Республикасы территориясендә урнашкан мәдәни мирас объектларын саклауны һәм нәтиҗәле куллануны тәэмин итү;
10. Мәдәни мирасны өйрәнү һәм саклау, гражданнарның һәм оешмаларның мәдәни кыйммәтләрдән һәм мәгълүмат ресурсларыннан файдалана алуын тәэмин итү өчен шартлар тудыру;
11. Республика мәдәниятен дөньякүләм мәдәни киңлеккә кертү өчен Татарстан Республикасының төбәкара һәм милләтара мәдәни хезмәттәшлеген үстерү өчен шартлар тудыру;
12. Татарстан Республикасының креатив берләшмәләренең иҗат потенциалын тормышка ашыру өчен шартлар тудыру юлы белән заманча сәнгатьнең барлык төрләренә дәүләт ярдәме күрсәтүнең нәтиҗәле системасын булдыру;
13. Тармак учреждениеләрен квалификацияле персонал белән тәэмин итү өчен идарә итү һәм кадрлар әзерләүнең заманча механизмнарын кертү;
14. Гражданнар, җәмгыять һәм дәүләт мәнфәгатьләрендә архив эше белән идарә итү;
15. Мәдәният, сәнгать, кинематография, мәдәни мирас объектларын саклау һәм файдалану өлкәсендә дәүләт сәясәтен тормышка ашыруны һәм мөнәсәбәтләрне җайга салуны тәэмин итү

	Программаны тормышка ашыру вакытлары һәм этаплары
	2014-2020 еллар (I этап)

	Ярдәмче программалар исемлеге
	1. «2014 – 2020 елларга музейлар эшен үстерү» ярдәмче программасы;
2. «2014 – 2020 елларга театр сәнгатен үстерү» ярдәмче программасы;
3. «2014 – 2020 елларга китапханәләр эшен үстерү» ярдәмче программасы;
4. «2014 – 2020 елларга концерт оешмаларын һәм башкару сәнгатен үстерү» ярдәмче программасы;
5. «2014 – 2020 елларга кинематографияне саклау һәм үстерү» ярдәмче программасы;
6. «2014 – 2020 елларга мәдәният һәм сәнгать тармагында белем бирүне үстерү» ярдәмче программасы;
7. «2014 – 2020 елларга халык иҗатына ярдәм күрсәтү. Татарстан Республикасында яшәүче төп халыкларның матди булмаган мәдәни мирасын саклау, торгызу һәм популярлаштыру» ярдәмче программасы;
8. «2014 – 2020 елларга халык сәнгате һөнәрләрен саклау, өйрәнү һәм үстерү» ярдәмче программасы;
9. «2014 – 2020 елларга мәдәни мирас объектларын (тарихи һәм мәдәни ядкәрләрне) саклау, файдалану, популярлаштыру һәм дәүләт саклавы» ярдәмче программасы;
10. «2014 – 2019 елларга Мирас - Наследие» ярдәмче программасы;
11. «2014 – 2020 елларга төбәкара һәм милләтара мәдәни хезмәттәшлекне үстерү» ярдәмче программасы;
12. «2014 – 2020 елларга заманча сәнгатькә ярдәм күрсәтү» ярдәмче программасы;
13. «2014 – 2020 елларга тармакның кадрлар потенциалын үстерү» ярдәмче программасы;
14. «2014 – 2015 елларга архив эшен үстерү» ярдәмче программасы;
15. «2014 – 2020 елларга тармакның дәүләт идарәсе системасын үстерү» ярдәмче программасы;
16. «2014 – 2020 елларга Татарстан Республикасы мәдәниятен үстерү» дәүләт программасы кысаларында социаль һәм инженерлык инфраструктурасын үстерү» ярдәмче программасы; 
17. «Энергия саклау һәм энергетика нәтиҗәлелеген күтәрү» ярдәмче программасы

	Еллар һәм чыганаклар буенча бүлеп, Программаны финанслау күләмнәре
	Ел
	Күздә тотыла торган акча күләме, мең сум

	
	
	Татарстан Республикасы бюджеты
	федераль бюджет

	
	2014
	3485095,5
	391844,2

	
	2015
	5274816,1
	473290,5

	
	2016
	10424044,3
	379869,4

	
	2017
	8275952,64
	436208,3

	
	2018
	5066265,4
	402536,4

	
	2019
	4803986,7
	2536,4

	
	2020
	2689497,5
	3339,9

	
	Барлыгы
	40019658,14
	2089625,1

	
	Программаны финанслауның гомуми күләме 42109283,24 мең сум тәшкил итә, шулардан:
40019658,14 мең сум – Татарстан Республикасы бюджеты акчасы;
2089625,1 мең сум – җәлеп итәргә планлаштырыла торган федераль бюджет акчасы.
Искәрмә: Программаны финанслау күләмнәре фараз характерында була һәм аларга, тиешле елга һәм план чорына тиешле дәрәҗәләрдәге бюджетларны төзүне, шулай ук Программа чараларын финанслашуга федераль бюджет акчасын бүлеп бирүне исәпкә алып, ел саен төзәтмәләр кертелергә тиеш

	Программаның максатларын һәм бурычларын тормышка ашырудан көтелә торган соңгы нәтиҗәләр (нәтиҗәләрне бәяләү индика-торлары) һәм аның бюджет нәтиҗәлелеге күрсәткечләре
	Программа максатларын һәм бурычларын тормышка ашыру 2020 елга түбәндәге күрсәткечләргә ирешергә мөмкинлек бирәчәк:
хисап чорында музейларга килү санын узган чорга карата 116 процентка кадәр арттыруга;
хисап чорында ачылган үз фондларыннан күргәзмәләр санын узган чорга карата 135 процентка кадәр арттыруга;
электрон каталогка кертелгән музей әйберләре өлешен музей әйберләренең гомуми санына карата 100 процентка кадәр арттыруга;
стационар мәйданнардагы залларның уртача тулуын 85 процентка кадәр арттыруга;
спектакльләрнең гомуми санында яңа куелышлар өлешен 21 процентка кадәр арттыруга;
«Интернет» мәгълүмат-телекоммуникация челтәренә (алга таба – Интернет челтәре) тоташтырылган һәркем файдалана алырлык китапханәләр өлешен 100 процентка кадәр арттыруга;
тамашачылар санын 324 мең кешегә кадәр арттыруга;
концерт программаларының гомуми санында яңа концерт программалары өлешен 27 процентка кадәр арттыруга;
кинопрокатның гомуми күләмендә милли фильмнар өлешен 41 процентка кадәр арттыруга;
кино чараларына килүчеләр санының үсеш темпын 71 процентка кадәр җиткерүгә;
урта һөнәри белем бирү программалары буенча укуны тәмамлаучыларның гомуми санында белем бирү эшчәнлеген гамәлгә ашыра торган оешманы тәмамлаганнан соң бер ел эчендә алынган һөнәрләре буенча эшкә урнашкан урта һөнәри белем бирү программалары буенча укуны тәмамлаучылар өлешен 98 процентка кадәр арттыруга;
балаларга өстәмә белем бирү учреждениеләрендә укучыларның гомуми саныннан фестиваль-конкурс хәрәкәтенә (шәһәр, төбәк, бөтенроссия, халыкара чараларга) җәлеп ителгән укучылар өлешен 78 процентка кадәр арттыруга;
халык бәйрәмнәрендә катнашучылар һәм тамашачылар саны күбәюне 1,5 процентка кадәр арттыруга;
Татарстан Республикасы Төп халыкларының матди булмаган мәдәни мирас объектларының бердәм реестрына (алга таба – Реестр-1) кертелгән матди булмаган мәдәни мирас объектлары саны күбәюн 30 процентка кадәр арттыруга;
Татарстан Республикасының элек югалган халык һөнәрләре төрләренең табылганнары санын 19 берәмлеккә кадәр арттыруга;
халык сәнгате һөнәрләре осталары эшләп чыгарган продукция исемлеген 80 процентка кадәр арттыруга;
Татарстан Республикасы территориясендә урнашкан мәдәни мирас объектларының гомуми саныннан Россия Федерациясе халыкларының мәдәни мирас объектлары (тарихи һәм мәдәни ядкәрләре) бердәм дәүләт реестрында (алга таба – Реестр-2) теркәлгән мәдәни мирас объектлары өлешен 100 процентка кадәр арттыруга;
Татарстан Республикасы милкендә булган мәдәни мирас объектларының гомуми саныннан канәгатьләндерерлек хәлдә булган (капиталь төзәтү таләп ителмәгән) мәдәни мирас объектлары өлешен 38,5 процентка кадәр арттыруга;
дәүләт саклавында булган мәдәни мирас объектларының гомуми саныннан саклау зоналары проектлары эшләнгән мәдәни мирас объектлары өлешен 80 процентка кадәр арттыруга;
мәдәни мирас объектлары буенча мәгълүмат сервислары һәм мәгълүматлар базалары санын 15 берәмлеккә кадәр арттыруга;
урта гасыр болгар-татар һәйкәлләренең археология мирасы объектларының өйрәнелгән мәйданын 1000,6 мең кв.метрга кадәр арттыруга;
500 данәдән ким булмаган тираж белән нәшер ителгән (булдырылган) продукция санын 77 берәмлеккә кадәр арттыруга;
мәдәни мирасны популярлаштыруга юнәлдерелгән үткәрелгән чаралар санын 10 берәмлеккә кадәр арттыруга;
Татарстан Республикасында яшәүче халыкларның рухи һәм мәдәни ихтыяҗларын канәгатьләндерүгә юнәлдерелгән чаралар санын 19 берәмлеккә кадәр арттыруга;
сәнгать эшлеклеләренә ярдәм күрсәтү һәм яшь сәләтләрне табу эшен активлаштыру максатларындагы чаралар санын 206 чарага кадәр арттыруга;
театрларның агымдагы репертуарларында хәзерге заман милли авторлар әсәрләре буенча куелышлар һәм концерт программалары өлешен 35 процентка кадәр арттыруга;
тармак белгечләренең гомуми санында бер ел эчендә квалификацияләрен күтәргән белгечләр өлешен 20 процентка кадәр арттыруга;
дәүләт архивлары биналарының архив документларын даими саклауны тәэмин итә торган норматив шартларга туры килү дәрәҗәсен 84,8 процентка кадәр арттыруга;
иминиятләнгән күчермәләре булган уникаль һәм аеруча кыйммәтле архив документлары өлешен 77,9 процентка кадәр арттыруга;
архивлар тарафыннан билгеләнгән вакытларда башкарылган соратулар өлешен 97,3 процентка кадәр арттыруга;
мәдәният һәм сәнгать учреждениеләре хезмәткәрләренең уртача айлык номиналь исәпләнгән эш хакының төбәк икътисадында мәшгуль булган хезмәткәрләренең уртача айлык номиналь исәпләнгән эш хакына карата мөнәсәбәтен 100 процентка кадәр җиткерүгә;
Татарстан Республикасы Президенты, Татарстан Республикасы Премьер-министры, Татарстан Республикасы Президенты Аппараты Җитәкчесе, Татарстан Республикасы Премьер-министры урынбасарлары тарафыннан башкару вакыты күрсәтелгән йөкләмәләрнең гомуми күләмендә Татарстан Республикасы дәүләт хакимияте башкарма органы билгеләнгән тикшерү вакытларында башкарган күрсәтелгән затлар йөкләмәләре өлешен 100 процент дәрәҗәсендә саклауга;
Татарстан Республикасы законнарында, Татарстан Республикасы Президенты указларында, Татарстан Республикасы Министрлар Кабинеты карарларында, боерыкларында персонификацияләнгән йөкләмәләрнең гомуми күләмендә Татарстан Республикасы дәүләт хакимияте башкарма органы башкарган Татарстан Республикасының күрсәтелгән норматив хокукый актларында бирелгән персонификацияләнгән йөкләмәләр өлешен 100 процент дәрәҗәсендә саклауга








